
161. INFORMAZIO BULETINA 

NABARMENDU BEHARREKOA 

>  Aldundiak nabarmendu du EBaren Errekuperazio eta Erresilentzia Mekanismoa 

lortzeko Euskadi Next planak proiektu estrategikoak bermatzen dituela eta 

guztira 66 kokatu direla Gipuzkoan, 1.000 milioi euroko baliokoak 

"Euskadi Next-ek Gipuzkoako etorkizuneko proiektu estrategikoei bermea ematen die": Jabier 

Larrañaga diputatuak azpimarratu duenez, aurkeztutako programak "lurraldeko apustu eraldatzaile 

nagusiak" babesten ditu. 

Gipuzkoako Foru Aldundiak "oso positibotzat" jo du Euskadi Next berreskuratzeko, eraldatzeko eta 

erresilientziarako inbertsio-programa gauzatzea. Programa horrek lurraldeko 66 proiektu espezifiko 

biltzen ditu, eta horien bidez 1.001,1 milioi euro jaso nahi ditu Europako errekuperazio eta erresilientzia 

mekanismotik. Jabier Larrañaga Sustapen Ekonomikoaren eta Proiektu Estrategikoen diputatuak 

azpimarratu duenez, programa "Gipuzkoak duela urte batzuetatik egiten zituen etorkizuneko apustu 

estrategikoen aintzatespena da, eta hori gauzatzeko bultzada handia. Proiektu horiek Gipuzkoa 

jasangarri, digital eta inklusibo baterako tranpolina dira, bai eta gure eredu sozio-ekonomikoa 

modernizatzeko ere, lehiakortasunaren eta gizarte-kohesioaren ikuspegitik ". 

Euskadi Next planak proposatutako Ekonomia Berreskuratzeko eta Eraldatzeko Proiektu Estrategikoen 

barruan (PERTE izenekoak gazteleraz), Gipuzkoako hiru ekimen jaso dira: MUBIL poloa – 

Elektromugiltasuna eta energia biltegiratzea –, Gipuzkoa Advanced New Therapies Territory (GANTT) – 

Terapia aurreratuak-, eta Gipuzkoa Quantum – Teknologia kuantikoak –, 151,5 milioi mobilizatu nahi 

dituztenak. Hirurak Aldundiak zuzentzen ditu eta punta-puntako enpresa, eragile eta ikerketa-zentroak 

biltzen dituzte. "PERTEek proiektu publiko-pribatuak biltzen dituzte, trakzio-gaitasunagatik, balio erantsi 

handiagatik eta ekonomiaren epe luzerako hazkundea indartzeko gaitasunagatik nabarmentzen 

direnak; beraz, bultzada argia da ekimen horientzat", adierazi du Larrañagak. 

Gainera, diputatuak adierazi du programak aurreikusten dituela erreferentziako zentro guztiak eta 

Aldundiak proposatutako proiektu estrategikoak etorkizuneko erronkei aurre egiteko, hala nola klima-

aldaketari – Naturklimak lau proiektu ditu barne –, zahartzeari – Adinberri-, zibersegurtasunari – Ziur- 

edo enplegagarritasunari – Elkar-ekin Lanean-. "Euskadi Nextek agerian uzten du Gipuzkoako 

etorkizuneko proiektuen aniztasuna, irismena eta lerrokatzea Europak ezarritako lehentasunekin eta 

NBEk ezarritako Garapen Iraunkorreko Helburuekin". 

(informazio + ) 

  

https://www.gipuzkoa.eus/eu/-/-gipuzkoaren-etorkizuneko-proiektu-estrategikoen-aitortza-da-euskadi-next-?utm_source=newsletter202&utm_medium=email&utm_campaign=buletina-aktualitatea&utm_content=%25E2%2580%259CEuskadi%2520Next%2520supone%2520un%2520respaldo%2520a%2520los%2520proyectos%2520estrat%25C3%25A9gicos%2520de%2520futuro%2520de%2520Gipuzkoa%25E2%2580%259D
https://www.gipuzkoa.eus/eu/-/-gipuzkoaren-etorkizuneko-proiektu-estrategikoen-aitortza-da-euskadi-next-?utm_source=newsletter202&utm_medium=email&utm_campaign=buletina-aktualitatea&utm_content=%25E2%2580%259CEuskadi%2520Next%2520supone%2520un%2520respaldo%2520a%2520los%2520proyectos%2520estrat%25C3%25A9gicos%2520de%2520futuro%2520de%2520Gipuzkoa%25E2%2580%259D

>  Eusko Jaurlaritzak Euskadi Next 21-26 osatu du hiru foru-aldundiekin eta hiru 

hiriburuetako udalekin, eta Ekonomia Berreskuratu eta Eraldatzeko 16 Proiektu 

Estrategiko identifikatu ditu 

 Gobernu Kontseiluak Euskadi Next 21-26 programa onartu du. Euskadi berreskuratzeko, eraldatzeko 

eta erresilientzia lortzeko inbertsio-programa, eta Eusko Jaurlaritzak, hiru foru-aldundiekin eta hiru 

euskal hiriburuetako udalekin koordinatuta, Espainiako Gobernuari helarazi dio, Berreskuratze, 

Eraldaketa eta Erresilientzia Planean (PRTR gazteleraz) sar dezan. Honek Europar Batzordeari bidaliko 

dio, Next Generation EU funtsak eskuratzeko, Berreskuratze- eta erresilientzia-mekanismokoak hain 

zuzen ere (MRR gazteleraz). Hala, euskal programaren lehen bertsio horrek 8 eremu edo osagai 

estrategikotan 188 inbertsio biltzen ditu – horien artean, nabarmentzekoak dira Euskadiko Ekonomia 

Berreskuratu eta Eraldatzeko 16 Proiektu Estrategikoak –, eta MRRren funtsak jaso nahi dira, 

5.702,6M/€-koak. Zenbateko horrek, euskal administrazioen aurrekontu propioek eta inbertsio pribatuak 

emandakoari gehituta, 13.135 milioi euro aktibatuko lituzke Euskadin datozen 5 urteetan. 

Programa honen erronka nagusia Euskadi berde, digital eta inklusibo bat eraikitzen jarraitzea da, 

dokumentu bizia delarik, apirilaren 30era arte osatzen jarraitzeko epea baitago. Egiturazko aldaketa 

dakarten eta erresilientzia ekonomiko eta sozialean, iraunkortasunean, epe luzeko lehiakortasunean eta 

enpleguan eragin iraunkorra duten proiektuak babestea da helburua. Euskadi Nextek trantsizio 

energetiko-ekologikora bideratutako neurriak MRRren % 63 dira – Europak ezarritako % 37 gainditzen 

dute –, eta trantsizio digitalera bideratutakoak, berriz, % 21 – EBek ezarritako neurritik puntu bat 

gorago–. Euskadi Next osatzen duten 8 osagaiak koherenteak dira, bai Europako Batzordeak 

adierazitako zazpi ikur-eremuekin, bai Espainiaren Berreskuratze, Eraldaketa eta Erresilentzia Planean 

identifikatutako hamar palanka-politikekin eta 30 osagaiekin. Honako hauek dira: 

 Osasuna eta pertsonen zaintza. 

 Bizialdi osoko ikaskuntza. 

 Energia berriztagarriak sortzea. 

 Mugikortasun jasangarria. 

 Hiri ingurunea. 

 Ingurumen naturala eta hondamendi 

naturalen prebentzioa. 

 Ekonomia zirkularra. 

 Administrazioen, enpresen eta balio-

kateen digitalizazioa eta berrikuntza. 

(informazio + )  

https://www.euskadi.eus/eusko-jaurlaritza/-/prentsa_oharra/2020/euskadi-next-21-26-programak-8-eremu-estrategikoetako-200-inbertsio-inguru-biltzen-ditu-eta-europatik-5-700m-jasotzea-aurreikusten-du/
https://www.gipuzkoa.eus/eu/-/mugikortasun-berriaren-balio-kate-osoa-erakusgai-izango-da-go-mobility-azokan?utm_source=newsletter161&utm_medium=email&utm_campaign=buletina-aktualitatea&utm_content=Go%2520Mobility%2520re%fane%2520al%2520conjunto%2520de%2520la%2520cadena%2520de%2520valor%2520de%2520la%2520nueva%2520movilidad

>  GHK-k eta Foru Aldundiak Gipuzkoako Ingurumen Gunearen jarduerari hasiera 

eman diote, hondakinen kudeaketan EBean aurreratuenetarikoa dena, Europako 

araudiak ezarritako isuriak baino askoz txikiagoak dituelarik 

Azpiegitura guztiak abiarazi dituzte lurraldeko hondakinen kudeaketari behin betiko irtenbidea emateko, 

zabortegien aroa gaindituz eta aro berri bati hasiera emanez hondakinen kudeaketan, ekonomia 

zirkularrean eta klima-aldaketaren aurkako borrokan. 

Markel Olano Gipuzkoako ahaldun nagusia: "Teknologia mailan Europako puntakoenetakoa den planta 

honek gizarte gisa sortzen ditugun hondakinak kudeatzeko gaitasuna eskaintzen digu". 

Jose Ignacio Asensio, GHK-ko presidentea: "GIG-1 operazioaren hasierak aukera ematen dio 

Gipuzkoari Europako helburuekin bat datorren ingurumen kudeaketa aurreratua egiteko". Asensiok 

bertan erabilitako ingurumen teknologien maila handia azpimarratu du, GIG-1 Europako araudiak 

ezarritako isuri mugen oso azpitik kokatzen baitute. 

Gaur egun, lurraldeko birziklatze-tasa (2020ko lehen seihilekoa) % 54,94koa da, Aldundiaren datuen 

arabera, eta GIGaren azpiegiturei esker, % 63 gainditzea aurreikusten da, Europak 2030erako 

ezarritako helburuak betetzeko bidean. 

(informazio +) 

 

https://www.ghk.eus/una-nueva-era-en-la-gestion-de-los-residuos-de-gipuzkoa.htm?lang=2
https://www.ghk.eus/una-nueva-era-en-la-gestion-de-los-residuos-de-gipuzkoa.htm?lang=2

>  Banda zabal ultraazkarra 2022an Gipuzkoa osora hedatzeko foru-laguntza 

berriak:  Europan aitzindaria den sarea, eta EBko herrialde handienetan baino 

barneratuagoa 

Gipuzkoako udalerri txikietako biztanle guztiek banda zabal ultralasterreko konektibitatea izango dute 

2022rako. Aldundiak 2 milioiko laguntza deialdia jarri du martxan 2.500 biztanletik beherako herrietan 

zabaltzeko. 

Foru Aldundia harremanetan dago lurraldeko udalekin deialdi hau gauzatzeko, elkarlanetik abiatuta, 

konplexutasun tekniko, administratibo eta ekonomiko handiko proiektua baita. "Gipuzkoako banda zabal 

ultraazkarraren hedapena aitzindaria da Europan, eta Alemania, Frantzia, Erresuma Batua edo Italia 

batera baino hedapen sakonagokoa, bere proportzioan. Prozesua osatzen badugu, Korea edo Japonia 

bezalako munduko erreferente nagusien maila berean kokatuko gara. Aprobetxatu beharreko urrezko 

aukera baten aurrean gaude ", esan du Jabier Larrañaga diputatuak. 

(informazio +) 

  

https://www.gipuzkoa.eus/eu/-/gipuzkoako-udalerri-txikietako-biztanle-guztiek-banda-zabal-ultraazkarrerako-konektagarritasuna-izango-dute-2022rako?utm_source=newsletter201&utm_medium=email&utm_campaign=buletina-aktualitatea&utm_content=Toda%2520la%2520poblaci%25C3%25B3n%2520de%2520los%2520municipios%2520peque%25C3%25B1os%2520de%2520Gipuzkoa%2520dispondr%25C3%25A1%2520de%2520conectividad%2520de%2520banda%2520ancha%2520ultrarr%25C3%25A1pida%2520para%25202022
https://www.gipuzkoa.eus/eu/-/gipuzkoako-udalerri-txikietako-biztanle-guztiek-banda-zabal-ultraazkarrerako-konektagarritasuna-izango-dute-2022rako?utm_source=newsletter201&utm_medium=email&utm_campaign=buletina-aktualitatea&utm_content=Toda%2520la%2520poblaci%25C3%25B3n%2520de%2520los%2520municipios%2520peque%25C3%25B1os%2520de%2520Gipuzkoa%2520dispondr%25C3%25A1%2520de%2520conectividad%2520de%2520banda%2520ancha%2520ultrarr%25C3%25A1pida%2520para%25202022

KOHESIO POLITIKA 

>  Europako funtsak erakartzea lehentasuna da Gipuzkoako herritarrentzat, 10etik 

8,5 punturekin, gizarte-kohesioko beste helburu batzuen bezainbestekoa, 

Aldundiaren abenduko soziometroaren arabera 

Eider Mendoza bozeramaileak abenduko Gipuzkoako Soziometroaren emaitzak aurkeztu ditu. Kolektibo 

ahulenak babestea eta ekonomia eta etorkizuneko proiektuak bultzatzea, Gipuzkoako herritarren 

lehentasunak dira COVID-19ren krisiaren aurrean. 

COVID-19ren pandemia eta horren ondorio ekonomikoak dira, gaur-gaurkoz, gipuzkoarrentzat kezka 

nagusiak, Gizakerrek Gipuzkoako Foru Aldundiarentzat egindako inkesta baten arabera. Krisiari aurre 

egiteko lehentasunei dagokienez, herritarrek pandemiaren aurrean ahulenak diren kolektiboak 

azpimarratzen dituzte, eta horrekin batera, ekonomiaren eta etorkizuneko proiektuen aldeko lana 

sendotzearen alde egiten dute. Zehazki, gipuzkoarrek uste dute krisi-egoera honetan lehenetsi 

beharreko lan-eremuak hauek direla: adinekoak babestea (0tik 10era 8,94ko batez besteko puntuazioa 

lortu du); krisiak gehien zigortutako sektoreei laguntzea (8,68); kalitatezko enplegua sustatzea (8,65); 

desberdintasunen aurkako borroka (8,53); sustapen ekonomikoa (8,5); Europako funtsak erakartzea 

(8,49) eta proiektuetan inbertitzea (8,33). 

(informazio+) 

 

 

https://www.gipuzkoa.eus/eu/-/abenduko-soziometroa-aurkeztu-du-bozeramaileak?utm_source=newsletter201&utm_medium=email&utm_campaign=buletina-aktualitatea&utm_content=La%2520portavoz%2520foral%2520ha%2520presentado%2520los%2520resultados%2520del%2520Soci%25C3%25B3metro%2520de%2520Gipuzkoa%2520de%2520diciembre
https://www.gipuzkoa.eus/eu/-/abenduko-soziometroa-aurkeztu-du-bozeramaileak?utm_source=newsletter201&utm_medium=email&utm_campaign=buletina-aktualitatea&utm_content=La%2520portavoz%2520foral%2520ha%2520presentado%2520los%2520resultados%2520del%2520Soci%25C3%25B3metro%2520de%2520Gipuzkoa%2520de%2520diciembre

>  Eibar eta Elgoibar arteko bidegorriari irekiera eman dio Aldundiak, EBak             

kofinantzatuko duen obra konplexuari, EGEF funtsaren 2014-20rako 

Euskadirako Programa Operatiboaren barruan 

Debabarreneko herritarrek Eibar eta Elgoibar lotzen dituen bidegorri berriaz goza dezakete. Jarduera 

hori Eskualde Garapeneko Europako Funtsak finantzatuko du, Euskadiko 2014-2020 EGEF Programa 

Operatiboaren esparruan. 

Markel Olano ahaldun nagusiak eta Rafaela Romero Gipuzkoako Foru Aldundiko Mugikortasuneko eta 

Lurralde Antolaketako foru diputatuak, Miguel de los Toyos Eibarko alkateak eta Ane Beitia Elgoibarko 

alkateak lagunduta, Debabarrenako bi herrigune nagusiak lotzen dituen bidegorriari irekiera eman diote, 

ezarritako epeak betez. 

Lehenengo zatia joan den irailean amaitu zen, eta Eibar eta Elgoibar lotzen dituen bidegorri osoa -2,1 

kilometroko luzerakoa-, txirrindularientzat eta oinezkoentzat, abenduan amaitu da, Debabarrenan 

bizikleten eta oinezkoen mugikortasunerako funtsezko ibilbidea eskainiz. Azitain eta Maltzaga lotzen 

dituen zatiak lau pasabide ditu zailtasun geografikoa gainditzeko eta bizikleten eta oinezkoen joan-

etorriak ahalbidetzeko. Horietako bik 80 metrotik gorako luzera dute, eta Ego ibaia, Deba ibaia eta GI-

627 errepidea zeharkatzen dituzte, hurrenez hurren. 

Bidegorri berri hori egiteko 5,1 milioi euroko aurrekontua ahalbidetu da, 2,1 kilometroko luzera eta zati 

handi batean 3 metro inguruko zabalera duen ibilbidea sortzeko. Bizikleten eta oinezkoen joan-etorri 

arina eta segurua egiteko aukera ematen du, eta Eibar-Maltzaga-Elgoibar ardatza behin betiko lotzen 

du, inguruko bi herri populatuenen arteko bizikleten eta oinezkoen arteko lotura osatuz. 

EUROPA 2020 ESTRATEGIA 

 

>  Gipuzkoak EBko I+G gastuaren batezbestekoaren gainetik da BPGren             

% 2,44rekin, Europa 2020 estrategiaren helburura hurbilduz, aurten 4,3 milioi 

inbertituz 54 proiektutan eta 31 zentro, unibertsitate edo enpresatan 

 Foru Aldundiak Gipuzkoako Zientzia, Teknologia eta Berrikuntza Sarearen programarako 

dirulaguntzak eskaini ditu. Programa horren helburua da sare horretako erakundeek I+G+b 

proiektuak garatzeko eta azpiegitura eta ekipamendu aurreratuetan inbertsioak egiteko duten 

ahalegina babestea. 4.315.000 euro bideratu dira 2020an, 2019an esleitutako zuzkidurari eutsiz. 

Deialdiak 54 proiektu sustatzen ditu, 31 zentro, fakultate eta unibertsitate-erakunderen eta I+G 

unitateren eskutik: 10 proiektu, enpresetako I+G unitateek gidatuta, 16 inbertsio-proiektu, eta 

I+G+Bko 28 proiektu. 

Gipuzkoa I+G+b arloko euskal ekosistemaren barruan duen sendotasunagatik nabarmentzen da; 

izan ere, Zientzia, Teknologia eta Berrikuntzaren Euskal Sareko 133 eragileetatik 70ek lurraldean 

garatzen dute beren jarduera. 11 zentro teknologiko, 2 ikerketa-zentro kooperatibo, 4 BERC, 

Ikerketa Biosanitarioko Institutu bat, osasungintzarako I+Gko 2 erakunde, enpresetako I+G 28 

unitate eta lau unibertsitate ditu, besteak beste. Lurraldea I+Gko gastuaren Europako batez 

bestekoaren gainetik dago BPGd-ari dagokionez, % 2,44rekin eta Euskadiko abangoardian, baina 

urrun oraindik Alemania, Suedia, Danimarka edo Japonia bezalako herrialdeetatik, % 3tik gora 

baitaude. 12.216 pertsonek egiten dute lan sektore horretan Gipuzkoan. 

 (informazio +) 

  

https://www.gipuzkoa.eus/eu/-/aldundiak-4-315-000-euro-xedatu-ditu-i-g-bko-54-proiektu-gauzatzen-laguntzeko?utm_source=newsletter202&utm_medium=email&utm_campaign=buletina-aktualitatea&utm_content=La%2520Diputaci%25C3%25B3n%2520apoya%2520la%2520realizaci%25C3%25B3n%2520de%252054%2520proyectos%2520de%2520I+D+i%2520por%2520valor%2520de%25204.315.000%2520euros
https://www.gipuzkoa.eus/eu/-/aldundiak-4-315-000-euro-xedatu-ditu-i-g-bko-54-proiektu-gauzatzen-laguntzeko?utm_source=newsletter202&utm_medium=email&utm_campaign=buletina-aktualitatea&utm_content=La%2520Diputaci%25C3%25B3n%2520apoya%2520la%2520realizaci%25C3%25B3n%2520de%252054%2520proyectos%2520de%2520I+D+i%2520por%2520valor%2520de%25204.315.000%2520euros

> Gipuzkoako Foru Aldundiko Ingurumen Departamentuak Europako trantsizio 

energetikoranzko ibilbide-orriari buruzko 4 webinar-ko zikloa antolatu du 

Lau saioko zikloa da (online mintegiak edo webinarak), eta gaurkotasuneko gaiak jorratu dira, hala nola 

enpleguaren eraldaketak, munduaren ongizate-mailak eta gizarte-bazterketak, gobernantza konplexuak 

eta trantsizio energetikoak Europan ekarriko dituzten egiturazko aldaketak. 

Saio batean Christiane Egger austriarrak hartu du parte. Eraikinetako energia-eraginkortasunean, 

eguzki-berokuntzan eta biomasan aditua da, baita energiaren ekoizpena eta erabilera jasangarria 

zabaltzen eta sustatzen ere. Gaur egun, FEDARENE Energia eta Ingurumenerako Agentzia eta 

Eskualdeen Europako Federazioko presidenteordea da. 

Jose Ignacio Asensio Ingurumeneko diputatuak adierazi duenez, Gipuzkoa 2050 estrategia lurralde-

eredu energetiko justua bultzatu nahi du, energia-eskariaren kudeaketa eraginkorrean eta energia 

berriztagarrien bultzadan oinarritua, baina, batez ere, Europako aginduekin bat datorrena, horiek 

adierazten baitute garrantzitsua dela kontsumitzailea energia-sistemaren erdigunean kokatzea, 

autokontsumoa bultzatuz, azken batean energiaren demokratizazioa besterik ez baita, Europak 

adierazten duen bezala. 

(informazio+) 

 

  

https://www.gipuzkoa.eus/eu/-/europaren-bide-orria-trantsizio-energetikorako-mintegia?utm_source=newsletter198&utm_medium=email&utm_campaign=buletina-aktualitatea&utm_content=Webinar%2520sobre%2520la%2520hoja%2520de%2520ruta%2520de%2520Europa%2520hacia%25
https://www.gipuzkoa.eus/eu/-/europaren-bide-orria-trantsizio-energetikorako-mintegia?utm_source=newsletter198&utm_medium=email&utm_campaign=buletina-aktualitatea&utm_content=Webinar%2520sobre%2520la%2520hoja%2520de%2520ruta%2520de%2520Europa%2520hacia%25

> AZTIk itsas energia berriztagarriko proiektuak errazteko gida bat garatu du, 

Gipuzkoako Foru Aldundiak eskatuta eta "Europarako Energia Ozeanikoa 

Eraikitzen" EBko Ibilbide Orriaren ildotik 

Gipuzkoako Foru Aldundiak eskatuta, Azti teknologia-zentroko diziplina anitzeko aditu-talde bat gida bat 

garatzen ari da, itsasoko energia berriztagarrien proiektuak onartzea errazteko; eta baita ere, besteak 

beste, izapidetze administratiboa, ingurumen-aldagaia eta arrisku-analisiaren eta kudeaketa 

egokitzailearen ikuspegia. 

Energia berriztagarri mota horri esker, efizientzia handiagoa izango da EBko energia-baliabideen 

ustiapenean. Kanpoko mendekotasuna murriztuko da, bai eta sektoreak lurzoruaren erabileran dituen 

eskakizunak eta berotegi-efektuko gasen Europako isurketak ere. Gailu teknologikoek azkar egiten dute 

aurrera, baina oraindik zailtasun administratiboak, kontzeptualak eta ziurgabetasun-arazoak daude, 

azken hori, bereziki, ingurumen-inpaktuari dagokionez. Ikuspegi berriak erabakiak arindu eta oztopo 

horiek gainditu nahi ditu. 

Irizpide horrek, hain zuzen ere, esandako erronka identifikatu zuen 'Building Ocean Energy for Europe' 

(2016) Energia ozeanikoaren Ibilbide Estrategikoaren Orrian ezarritakoarekin bat egiten du. 

Horrela, Gipuzkoako Foru Aldundiak itsas ingurunean esku hartzen duten lurraldeko agente guztien 

ahaleginak dinamizatu ahal izango ditu. Beste administrazio batzuentzat ere erreferentzia izan nahi du 

gidak. 

(informazio+) 

 

 

  

https://www.azti.es/guia-implantacion-energias-renovables-marinas/
https://www.azti.es/guia-implantacion-energias-renovables-marinas/

>  Ikerlan FRACTAL proiekturako Europako 28 erakundek osatutako partzuergo 

baten buru da, EBk estrategikotzat jotako 4 teknologia lotuz: edge computing, 

adimen artifiziala, 5G eta big data 

Ikerlan-ek, erreferentziazko zentro teknologikoak, Gipuzkoan du egoitza eta Europan aitzindaria den 

proiektu honen liderra da. FRACTAL aurkeztu du EFECS 2020n, European Forum for Electronic 

Components and Systems, osagai eta sistema elektronikoetan erreferentzia den Europako foroa. 

Proiektuak 15,7 milioi euroko finantziazioa du datozen hiru urteetarako, eta Ikerlan burutzat duen 

partzuergo batek egingo du, Europako zazpi herrialdetako 28 erakunde barne hartuta. 

Ikerlanek FRACTAL-en konbinatuko ditu Europar Batasunean ikerketarako lehentasunezko interesa 

duten teknologietako lau: edge computing-a – datuak sortzen ari diren lekutik ahalik eta hurbilen 

prozesatzean datzana, prozesamendu hori hodeitik azken gailuetara mugituz –, big data, 5G eta 

adimen artifiziala. 

FRACTALek adimen artifizialean oinarritutako digitalizazio-soluzioak garatuko ditu; horrela, makinak 

"autodiagnostikatzeko" gai izango dira, ingurunera egokituz, akatsak aurreikusiz eta gertatu aurretik 

konponduz. 

(informazio +) 

  

https://www.spri.eus/basque-industry-komunikazioa/ikerlan-nazioarteko-proiektu-bat-gidatzen-ari-da-adimen-artifiziala-aplikatzeko-makinen-autodiagnostikoan/
https://www.spri.eus/basque-industry-komunikazioa/ikerlan-nazioarteko-proiektu-bat-gidatzen-ari-da-adimen-artifiziala-aplikatzeko-makinen-autodiagnostikoan/

>  Tekniker-ek Martitz planetarentzako lehen sorgailu eolikoa garatu du, Europako 

Espazio Agentziak finantzatutako Horace proiektuaren buru izanik 

Ekimena 2021eko urtarrilean hasiko da, eta Europako Espazio Agentziak finantzatuko du. Bere helburu 

nagusia Martitz edo Marte planetarako lehen sorgailu eolikoa garatzea izango da, etorkizuneko espazio-

misioetan erabiltzeko eraikia eta testatua. Nazioarteko mugarri horrek Euskadiren eta, bereziki, 

Teknikerren gaitasun teknologiko espaziala indartzen du, eta euskal teknologi guneak eta beren BRTA 

elkargoa (Basque Research and Technology Alliance) lasterketa espazial berrian kokatzen laguntzen 

du. 

Proiektu hau 2022ko ekainean amaituko da eta Martitz-eko esploraziora zuzenduta dago, Agentziak 

markatutako lerroen barruan: The Basic Technology Research Programme (TRP), The Mars Robotic 

Exploration Preparation (MREP) eta The Human Exploration and Transportation. 

Europako Espazio Agentzia Europa espaziora sartzeko atea da. Helburua Europaren espazio-

gaitasunaren garapenari forma ematea da, eta espazioan inbertitzeak Europako eta munduko herritarrei 

onurak ematen jarraitzen duela bermatzea. Horace proiektua Open Space Innovation Platform (OSIP) 

plataformaren barruan kokatzen da. Plataforma horren bidez, mundu osoko enpresek, erakundeek eta 

pertsonek beren ideiak aurkez ditzakete ikerketan eta teknologia espazialean aurrera egiteko eta 

Europako industriak arlo horretan duen lidergoan laguntzeko. 

(informazio+) 

 

  

https://www.tekniker.es/eu/euskadin-garatuko-da-Marterako-lehenengo-sorgailu-eolikoa
https://www.tekniker.es/eu/euskadin-garatuko-da-Marterako-lehenengo-sorgailu-eolikoa

>  Mondragon Sistemas EBko Horizon 2020 makroprograma teknologikoak 

finantzatutako COCOP proiektuan ari da lanean, Tecnaliarekin batera, 

Sidenorreko siderurgia-planten kontrola digitalizatzeko 

Monitorizazio-proiektu hori COCOP proiektu europarraren esparruan gauzatu da eta Horizon 2020 

EBren esparru teknologiko estrategiko handiaren barruan finantzatu da. 

Sidenor siderurgia-enpresak urrats berri bat eman du prozesuen digitalizazioan, bere instalazioak 

monitorizatuz eta planta-mailan kontrolatuz, altzairuaren sektoreko bere lantegiek duten 

funtzionamendua egokitzeko. Tecnalia zentro teknologikoaren eta Mondragon Sistemak (MSI) 

enpresaren eskutik egin du, prozesu siderurgikoaren biki digital bat sortuz. 

Biki digitalak mikroaleatutako altzairuen azken produktuan azaleko akatsen kopurua murriztu nahi du. 

Hobekuntza horren bidez, bigarren mailako metalurgiako, isurketa jarraituko eta beroko ijezketako 

azpiprozesuetan akatsak agertzearekin lotutako fabrikazio-prozesuak ondo gauzatzen direla bermatzen 

da. 

(informazio+) 

 

https://www.spri.eus/basque-industry-komunikazioa/sidenorrek-aurrera-pausoak-eman-ditu-altzairuaren-sektorearen-digitalizazioan/
https://www.spri.eus/basque-industry-komunikazioa/sidenorrek-aurrera-pausoak-eman-ditu-altzairuaren-sektorearen-digitalizazioan/

DOKUMENTU INTERESGARRIAK 

 

>  Koronabirusa: Batzordeak COVID-19ren prebentzio-estrategia bat aurkeztu du 

negurako 

(informazio + - albistea) 

( informazio + - txostena) 

 

>  Europako Batzordearen Erasmus+ programari buruzko 2019ko urteko txostena 

( informazio + - albistea) 

 ( informazio + - txostena) 

 

 

>  2020ko "enpleguen etorkizuna" txostenak lan-merkatuan gertatzen ari diren 

aldaketak aztertzen ditu: azelerazio teknologikoa eta “soft” trebetasunak 

( informazio + - albistea) 

 ( informazio + - txostena) 

 

 

https://ec.europa.eu/commission/presscorner/detail/es/ip_20_2254
https://ec.europa.eu/commission/presscorner/detail/es/ip_20_2254
https://ec.europa.eu/health/sites/health/files/preparedness_response/docs/covid-19_stayingsafe_communication_en.pdf
https://ec.europa.eu/health/sites/health/files/preparedness_response/docs/covid-19_stayingsafe_communication_en.pdf
https://ec.europa.eu/commission/presscorner/detail/es/ip_20_2422
https://ec.europa.eu/commission/presscorner/detail/es/ip_20_2422
https://ec.europa.eu/programmes/erasmus-plus/about/statistics_es
https://ec.europa.eu/programmes/erasmus-plus/about/statistics_es
https://www.spri.eus/es/innovacion-comunicacion/el-futuro-del-trabajo-aceleracion-tecnologica-y-habilidades-soft/
https://www.spri.eus/es/innovacion-comunicacion/el-futuro-del-trabajo-aceleracion-tecnologica-y-habilidades-soft/
https://www.weforum.org/reports/the-future-of-jobs-report-2020
https://www.weforum.org/reports/the-future-of-jobs-report-2020

EUROPAKO DEIALDIAK 

>   Proposamenen deialdia Horizon 2020 - Eraldaketa sozioekonomiko eta kulturalak 

laugarren iraultza industrialaren testuinguruan 

 Finantzazioa: 103,9 milioi euro. 
 

 Helburuak:  
 

o Globalizazio eta digitalizazioaren testuinguruan laugarren industria iraultzaren jatorri eta 
ondorio sozioekonomiko eta kultural uztartuen erronkei heltzea eta aukera politiko 
alternatiboak ematea. 
 

o I+G+b arloko jarduerek politika-saiakera eta aukera berriak eskainiko dituzte eraldaketa 
horiek arintzeko edo laguntzeko, kulturen eta gizarte-loturen aniztasuna eta Europan 
dauden edo sortu diren gizarte- eta kultura-indarguneak hobetzeko, bai eta laugarren 
industria-iraultzaren gaitasun sozialak, kulturalak eta onura ekonomikoak indartzeko ere. 
 

o Horrela, oparotasuna eta kultura ekitatibo eta jasangarria sustatzen lagunduko dute, zentzu 
zabalean, ebaluazio zientifiko objektiboen, berrikuntza sozial, kultural eta teknologikoaren, 
baterako sorkuntzaren eta goranzko irtenbideen bidez. 
 

o Deialdiko jarduerek ere lagunduko dute 2018ko Kultura Ondarearen Europako Urtearen 
helburuak eta epe-luzeko emaitza lortzen, bai eta NBEren Garapen Iraunkorreko Helburuak 
ere. 

 

 Deialdi honek honako gai hauek ditu barne: 
 

o 01-2018: Hazkunde inklusiborako ikerketa: teknologien ondorio sozioekonomikoei heltzea. 
 

o 02-2018-2019-2020: Teknologia disruptiboen eragin eraldatzailea zerbitzu publikoetan. 
 

o 03-2018-2019: Irtenbide berritzaileak hiri-ingurune inklusibo eta jasangarrietarako. 
 

o 04-2019-2020: Hiri- eta eskualde-garapenerako ikuspegi berritzaileak, kultura-turismoaren 
bidez. 
 

o 05-2018: Hiriak herritarrek bultzatutako berrikuntzarako plataforma gisa. 
 

o 06-2018: Hazkunde inklusiboa eta iraunkorra kultura- eta sormen-industrien eta arteen 
bidez. 
 

o 07-2019: Teknologiek haurrengan eta gazteengan duten eragina. 
 

o 08-2019: Kulturaren balio soziala eta kultura-politiken eragina Europan. 

o 09-2018: Arriskuan dagoen kultura-ondareari eta kultura-ondasunen legez kontrako 

trafikoari buruzko plataforma soziala. 
 

o 10-2020: Europako hedabideen egoeraren bilakaera eta europeizazioa. 
 

o 11-2019: Kultura-ondarearen elkarlaneko ikuspegiak gizarte-kohesiorako. 
 

o 12-2018-2020: Aktibo digitalen kontserbazioa eta digitalizazio aurreratua. 
 

o 13-2019: Ikerketa eta berrikuntzako politiken formulazioan big data ikuspegiak erabiltzea. 
 

o 14-2018: Eskaintzara eta eskarira bideratutako politika ekonomikoak, Europan hazkunde 
sendoa sustatzeko - Europan erronka sozial eta ekonomikoei heltzeko. 
 

o 15-2020: Gizartea eta berrikuntzak: testuinguruak, prozesuak eta ondorioak ulertuz. 
 

o 16-2019: Europako ingurune historikoko eta kultura-ondarearen guneetako esku-hartzeen 
eraginaren eta kalitatearen ebaluazioari buruzko gizarte-plataforma. 
 

o 17-2019: Erronka sozialak eta arteak. 
 

o 18-2020: Eraldaketa teknologikoak, trebetasunak eta globalizazioa: oparotasun 
partekaturako etorkizuneko erronkak. 
 

o 19-2020: Kultura mugetatik haratago: Europako museoen eta ondare-guneen arteko 
berrikuntza eta ikerketa-lankidetza erraztea. 
 

o 20-2020: Monumentuak eta lekuak zaintzeko eta kontserbatzeko Europako zentro 
adimenduna. 
 

o 21-2020: Eskoletarako tutoretza eskema: berrikuntza zeharkakotzea, IKTetan oinarritutako 
irakaskuntza-praktika aurreratuak eskola-zirkulu zabal batera zabalduz. 
 

o 22-2020: Hezkuntzarako sarbide eta onarpen hobea, desberdintasunak lehengoratzeko. 
 

o 23-2020: Irisgarritasun digitaleko behatoki bat ezartzea, teknologia- eta merkatu-garapenen 
balantzea egiteko, irisgarritasun digitaleko aurrerapenak monitorizatzeko eta jardunbide 
hobeak trukatzeko aukerak emateko foro baten moduan. 
 

o 24-2020: Museoen lankidetza eta berrikuntzarako Europako gunea. 
 

o Enplegua, hazkundea eta inbertsioa, estatuan eta eskualdean; bizi-kalitatea hobetzea.  

 

(informazio+) 

https://euroalert.net/call/3652/convocatoria-de-propuestas-2017-h2020-transformaciones-socioeconomicas-y-culturales-en-el-contexto-de-la-cuarta-revolucion-industrial
https://euroalert.net/call/3652/convocatoria-de-propuestas-2017-h2020-transformaciones-socioeconomicas-y-culturales-en-el-contexto-de-la-cuarta-revolucion-industrial

>  ERANET FLAG-ERA: grafenoaren ikerketa eta giza burmuinaren ikerketa 

 Helburuak 
 
o ERANET Cofund FLAG-ERA elkartearen izenak Europako proiektu bateratu bati eta Europako 

ikerketa-aliantzaren sareari egiten die erreferentzia.  
 

o Flagshipak egiten laguntzen duten nazioz gaindiko ikerketa-proiektuetarako deialdi berri bat 
argitaratu da.  
 

o Grafenoaren Flagship ("ontzi intsignia" ekimena). 
 

o Eta Human Brain Project (HBP) giza garunari buruzkoa. 
 

o Flagshipak egiten laguntzen duten nazioz gaindiko ikerketa-proiektuetarako deialdi berri bat 
argitaratu da. 

 

 Deialdiak 3 zati ditu: 
 
o Grafenoa: oinarrizko ikerketa. 

 
o Grafenoa: ikerketa aplikatua eta berrikuntza. 

 
o Giza Garuna Proiektua (HBP): oinarrizko ikerketa eta ikerketa aplikatua. 

 

 Estatuko Ikerketa Agentzia: 
 
o Nazioz gaindiko deialdian onartutako proiektuetan parte hartzen duten Espainiako erakunde 

hautagarriei, nazioko eranskinaren arabera, Nazioarteko Programazio Bateratuaren edo 
baliokidearen deialdiaren bidez. 
 

o Deialdi honetan parte hartu nahi duten ikertzaileei, partzuergo transnazionalak koordinatuz edo 
horietan parte hartuz. Garrantzitsua da dagokion eranskin nazionala kontsultatzea, 
bateraezintasunak egon baitaitezke. 

 

 Proposamenetarako epea: 2021.04.19 

 

(informazio +) 

 

  

https://eshorizonte2020.es/ciencia-excelente/tecnologias-futuras-y-emergentes-fet/noticias/nueva-convocatoria-de-la-eranet-flag-era2
https://eshorizonte2020.es/ciencia-excelente/tecnologias-futuras-y-emergentes-fet/noticias/nueva-convocatoria-de-la-eranet-flag-era2

>  Eraldaketa soziokultural digitala: AEIrekin egindako Nazioarteko Proiektuen 

Deialdiaren iragarkia ERA-NET Cofund CHANSEn 

 AEI: Estatuko Ikerketa Agentzia. 

 

 ERA-NET: EBko Europako Ikerketa Aliantzaren eta Horizon 2020 Esparruaren Sareak. 

 

 Cofund CHANSE: kofinantzaketak, "Europar Batasunean Giza eta Gizarte Zientzietan lankidetzan 
aritzeko". 

 

 CHANSE, NORFACE (Gizarte Zientzien Sarea) eta HERAren (Humanitateak) sareen Cofund-a da. 

 

 Helburuak: berrikuntza digitalek, aldi berean, gizarteak eta kulturak eragiten dituzten aldaketa sozial 
eta kulturalak ulertzen lagunduko duten nazioarteko lankidetzako ikerketa-proiektuak finantzatzea. 

 

 Parte-hartzaileak: 19 herrialde EB + 4 EBtik kanpo. 

 

 Finantzaketa: 36 milioi € 

 

 Epea: 2021.05.07 
 
 

(informazio +) 

 

 

 

 

 

 “EUROPAKO FUNTSAK GIPUZKOAN” webgunea 

https://eshorizonte2020.es/mas-europa/grandes-iniciativas/era-nets/noticias/anuncio-de-convocatoria-de-proyectos-internacionales-con-participacion-de-la-agencia-estatal-de-investigacion-en-el-marco-de-la-era-net-cofund-chanse
https://eshorizonte2020.es/mas-europa/grandes-iniciativas/era-nets/noticias/anuncio-de-convocatoria-de-proyectos-internacionales-con-participacion-de-la-agencia-estatal-de-investigacion-en-el-marco-de-la-era-net-cofund-chanse
http://www6.gipuzkoa.net/ogasuna/fondoseur2/eus/pre_not.asp

